
 

151. löggjafarþing 2020–2021.
Þingskjal 1618  —  760. mál.

Svar

dómsmálaráðherra við fyrirspurn frá Bergþóri Ólasyni um alþjóðlega vernd.

1. Hversu mörgum einstaklingum var veitt alþjóðleg vernd (áður hæli) á Íslandi árin
2000–2020, sundurliðað eftir árum og ríkisfangi þeirra sem fengu vernd (áður hæli)?

Í fylgiskjali er tafla með upplýsingum um annars vegar fjölda þeirra sem fengu veitta
alþjóðlega vernd (flóttamannsstöðu), viðbótarvernd eða dvalarleyfi af mannúðarástæðum
eftir umsókn um alþjóðlega vernd og hins vegar fjölda þeirra sem komu hingað sem kvóta-
flóttamenn (í boði stjórnvalda), eftir ríkisfangi og tegund veitingar.

Upplýsingar fyrir árin 2000–2019 eru úr gagnagrunni Hagstofunnar og fyrir árið 2020 úr
upplýsingakerfi Útlendingastofnunar.

2. Hvert var síðasta viðkomuland umræddra einstaklinga áður en þeir komu til Íslands? 
Upplýsingar um síðasta viðkomuland eru ekki skráðar með þeim hætti í upplýsingakerfi

Útlendingastofnunar að hægt sé að taka saman slíka tölfræði.

3. Hversu margir þeirra sem fengu alþjóðlega vernd (áður hæli) á umræddum tíma komu
hingað frá öruggu upprunalandi í skilningi 2. mgr. 29. gr. laga um útlendinga, nr.
80/2016, og hversu margir komu frá landi sem ekki er öruggt upprunaland í skilningi
sama ákvæðis? 

Tafla 1 sýnir fjölda einstaklinga með ríkisfang í landi sem komið var á lista yfir örugg
upprunaríki þegar þeir fengu veitta alþjóðlega vernd (flóttamannsstöðu), viðbótarvernd eða
dvalarleyfi af mannúðarástæðum eftir umsókn um alþjóðlega vernd, eftir ríkisfangi og tegund
veitingar.

Tafla 1.
Ríkisfang Veiting 2016 2017 2018 2019 2020 Samtals
Albanía Flóttamannsstaða 0 3 0 0 0 3
Albanía Mannúðarsjónarmið 5 8 9 1 0 23
Georgía Viðbótarvernd * 3 0 0 0 3
Moldóva Mannúðarsjónarmið * * * 1 0 1
Norður Makedónía Mannúðarsjónarmið 1 6 9 0 0 16
Serbía Mannúðarsjónarmið 1 8 0 4 0 13
Samtals 7 28 18 6 0 59
*Ekki komið á lista yfir örugg upprunaríki.

Allir aðrir umsækjendur samkvæmt töflu í fylgiskjali sem ekki eru nefndir í töflu 1 komu
ekki frá öruggu upprunaríki á þeim tíma sem þeim var veitt alþjóðleg vernd (flóttamanns-
staða), viðbótarvernd eða dvalarleyfi af mannúðarástæðum.

